
Сулар деңизни 
толдурғандәк, 

пүтүн йәр йүзи 
Пәрвәрдигарниң 

мәрипити 
билән 

толдурулған 
болиду.  

 

Йәшая   11:9

Худа мениң 
ниҗаткарим, 
мән Униңға 

тайинип 
қорқмаймән.  

Йәшая   12:2

Пәрвәрдигар 
адаләтлик 
Худадур, 

Уни интизарлиқ 
билән 

күткәнләрниң 
һәммиси 

бәхитликтур!    
Йәшая   30:18

Пәрвәрдигар 
мундақ 

дәйду: «Силәр 
адаләтни сақлап, 

һәққанийлиқ 
билән иш 

қилиңлар, чүнки 
ниҗатлиғим 
йеқинлашти, 
адалитимниң 

ашкарилиниши 
йеқиндур.

 Йәшая   56:1

Мән егизликтә, 
муқәддәс җайда 

туримән, һәм 
кичик пеилларниң 
роһини көтирәй, 

көңли сунуқларни 
җанландурай дәп, 

көңли сунуқ 
вә роһи кичик пеил 
болған адәм билән 

биллә болимән. 
 Йәшая   57:15

Қараңғулуқта 
меңип жүргән
хәлиқ чоң бир 
нурни көриду, 

өлүм сайисиниң 
жутида 

турғанларниң 
үстигә бир йоруқ 

нур чүшиду. 
 

Йәшая   9:1

Муқәддәс китаптики Йәшая пәйғәмбәр арқилиқ кәлгән бешарәтләр 

(миладидин тәхминән 700 жил бурун)

Әһвалимизниң җиддийлиги тоғрисида - Йәш. 64:4-5

Хошаллиқ билән һәққанийлиқ бойичә иш қилғучиларға, Сениң йоллириңда меңип 
Сени яд әткүчиләр билән мунасивәт бағлайсән. Амма биз һемишә гуна қилип турғачқа, 
Сән ғәзәпләндиң. Әнди қандақму ниҗатлиқ тапимиз? Һәммимиз напак бир нәрсидәк 
болуп қалдуқ, бизниң барлиқ һәққанийлиғимиз паскина бир латидәктур, һәммимиз 
йопурмақтәк солишип кәттуқ,  гуналиримиз шамалдәк бизни учуруп елип кетиветиду. 

Худаниң йоли  тоғрисида -  Йәш. 55:6-11

Пәрвәрдигар тепилидиған чағда уни издәңлар, У йеқин болғанда Униңға нида қилиңлар. 
Рәзил киши өз йолини, гунакар адәм өз пикирлирини ташлисун. У Пәрвәрдигарға қайтсун. 
У униңға рәһимдиллик көрситиду. У бизниң Худайимизға қайтсун, чүнки У кәңричилик 
билән кәчүрүм қилиду. 
«Чүнки Мениң ойлирим силәрниң ойлириңлар әмәс вә Мениң йоллирим силәрниң 
йоллириңлар әмәс» дәйду Пәрвәрдигар, «Чүнки асманлар йәрдин қанчә егиз болса, Мениң 
йоллирим силәрниң йоллириңлардин вә Мениң ойлирим силәрниң ойлириңлардин 
шунчә егиздур. Чүнки ямғур вә қар асмандин чүшүп, териғучиға уруқ вә йегүчигә нан 
бериш үчүн йәрни суғирип, уни үнүмлүк вә һосуллуқ қилмиғичә кәйнигә қайтмиғандәк, 
Мениң ағзимдин чиққан сөзүм Маңа бекар қайтмайду, бәлки Мениң халиғинимни әмәлгә 
ашуриду вә немә үчүн әвәткинимни орунлайду». 

Ниҗатлиқ тапқандин кейинки шатлиқ тоғрисида - Йәш. 12:1-5

Шу күни сән: «Әй Пәрвәрдигар, саңа шүкүр қилимән, чүнки маңа ғәзәпләндиң, лекин 
ғәзивиң мәндин янди вә Сән маңа тәсәлли бәрдиң. Мана, Худа мениң ниҗаткарим, мән 
Униңға тайинип қорқмаймән. Чүнки Рәббим Пәрвәрдигар мениң күчүм вә нахшамдур, У 
мениң ниҗаткарим болди» дәйсән.  Силәр ниҗатлиқниң булақлиридин шатлиқ билән су 
тартисиләр.  
У күндә силәр мундақ дәйсилар: «Пәрвәрдигарға шүкүр ейтип униң намини чақирип дуа 
қилиңлар, униң ишлирини хәлиқләрниң арисида билдүрүп  униң наминиң һәммидин 
үстүн екәнлигини баян қилиңлар. Пәрвәрдигарға мәдһийә нахшилирини ейтиңлар, 
чүнки У улуқ ишларни қилди. Бу пүтүн йәр йүзидә аян болсун».



Бизни гуналиримиздин қутқузидиған Ниҗаткар тоғрисида - Йәш. 53:1-9 

Бизниң хәвиримизгә ким ишәнди?
Пәрвәрдигарниң билиги кимгә ашкариланди?

У униң алдида бир көчәттәк,
қуруқ йәрдин чиққан йилтизниң нотисидәк үнүп чиқти.

Униң келишкән қәдди-қамити вә һәйвәтлик қияпити йоқ еди,
биз униңға қариғанда бизни җәлб қилғидәк униң турқи йоқ еди.

У кәмситилди, адәмләрдин рәт қилинди.
У дәрд-әләм тартқан адәм, ағриқларни билгән киши еди.

У униңдин йүзләр қачурулған адәм еди.
У кәмситилди вә биз уни көзгә илмидуқ.

Бирақ у бизниң ағриқлиримизни көтәрди, дәрдлиримизни өз үстигә жүклиди.
Амма биз уни бала-қазаға учриған,

Худа тәрипидин урулуп, азапқа селинған бир киши дәп санидуқ.
Лекин у бизниң яман ишлиримиз үчүн зәхимләнди,

гуналиримиз үчүн янҗилди,
бизниң аманлиқ тепишимиз үчүн җаза униң үстигә қоюлди,

униң ярилири арқилиқ биз шипа таптуқ.

Һәммимиз қойлардәк езиқип кәткән едуқ,
һәр биримиз өз йолимизға йүзләнгән едуқ.

Бирақ Пәрвәрдигар һәммимизниң гунайини униң үстигә жүкләп қойди.
У қийнилип, зулум тартсиму, ағзини ачмиди.

У боғузлинидиған қозидәк елип кетилди
вә бир қой қирқиғучиларниң алдида шүк турғандәк у ағзини ачмиди.

У қамалмай, сот қилинмай, елип кетилди.
Амма униң нәслини ким чүшәндүрәләйду?
У тирикләрниң зиминидин үзүлүп кәтти,

хәлқимниң асийлиғи үчүн урулуп җазаланди.
Униң қәбри яманларниң арисида бекитилгән болсиму,

бирақ у байниң қәбиргә қоюлди,
чүнки у һеч яманлиқ қилмиған еди

вә униң ағзида һеч һейлә тепилмиған еди.

Муқәддәс китапта, Инҗил бөлүмидә буниңға охшаш йәнә көп бешарәтләр өз һаятида әмәлгә ашқан, 
өз җенини биз үчүн пида қилған, өлүмдин тирилгән вә әрштин йәнә келидиған бу Ниҗаткар, йәни 
Әйса Мәсиһ тоғрисида оқуғайсиләр.


